
die vroeg-christelike denkers in die eeue wat volg aanhangers, sodat hierdie 
verkeerde beskouinge deurgedring het tot binne die kring van die Cal- 
viniste en vandag nog verteenwoordigers daarin het.

Die sedelike verhouding is ’n besondere verhouding, want dit is daardie 
verhouding wat gelei word deur, wat sy bestemming vind in, die etiese funksie 
van die mens. Hierdie etiese funksie, wat altyd nog ’n menslike funksie 
bly en ’n kanaal is waardeur die hart horn in die sedelike aktiwiteit uit, besit 
’n eie wet. Hierdie wet verskil van al die ander funksionele wette, maar ook 
van die sentrale wet. Omdat die sedelike verhouding vir sover dit ’n mens- 
tot-mens-verhouding is, in huwelik en vriendskap gevind word, daarom moet 
gesoek word na dit wat hierdie verhoudinge moontlik maak. Ons meen dat 
dit juis in die trou gevind is. Die Heilige Skrif, wat egskeiding slegs reg- 
verdig op grond van troubreuk, die huweliksformulier en die nai'ewe er- 
varing, regverdig hierdie opvatting ten voile. Derhalwe kan konkludeer 
word dat vir sover as wat ons nou sien, die modale sinkern van die etiese, 
trou in huwelik en vriendskap is. Die uitbouing van ’n Skrifmatige etiek 
hierop, wag op verwerkliking.

J. A. L. TALJAARD.
-----0O0-----

B O E K B E SPR E K IN G

De Jong, dr. A. J .: Nederlandse Letter- oo r literêre vorm e en oor verskillende tyd-
kunde 1 en II. J. B. W olters, G ronin- vakke in die Nederlandse Ictterkundc.
gen-D jakarta. Prys in Nederland ong. Die opgenom e werke is die klassieke en
11/- per deel. bekendc. M aar ieniand soos Revius ont-
Die eerste deel van hierdie werk het sy breek bv. heeltemal, ook die digter M ars-

agste druk in 1955 en die tweede deel sy m an. Die waardc van hierdie werk lê
sewende druk in 1954 beleef. egter hierin dat, afgesien van die genoemde

Hierdie tweedeligc werk is geskryf vir en ander hiate, die leerling die bekendste
die Nederlandse m iddelbare leerling. Deel I N ederlandse letterkundigc werke (van die
bevat die Middeleeue, die Rederykers, langeres net fragm ente) hier voor hom het
die Sestiende Eeu en die G oue Eeu. Deel II m ét die literêr-historiese en literêr-kritiese
begin met Die Tyd van die Verfransing, toeligting. Op Afrikaanse skole kan dit
dan die R om antiek en die Tyd van die sckerlik met groot vrug gebruik word.
Vernuwing, d.i. van die Tagtigers af to t T. T. CLO ETE.
hedc; onder hierdie laaste hoof kry ook * * *
die Afrikaanse poësie sy plek. J. Barton Payne Hebrew Vocabularies,

Ons het hier nie te m ake met ’n litera- based on H arper's Hebrew Vocabula-
tuurgeskiedenis nie; die twee dele Neder- ries. G rand  R apids 6; 1956.
landse Letterkunde  is veel eerder bloem- Dis ’n boekie m et 17 woordelyste,
lesings te noem, met aantekeninge oor die werkwoorde, naam w oorde, partikels, ens.,
opgenom e werke, oor die skrywers daarvan, alm al afsonderlik, gegroepeer volgens hulle

frekwcnsie in die Ou Testam ent.
Die skrywer meen dat met hierdie woor- 

delyste die enigste moeilikheid om He- 
breeus te leer oorwin kan word, want 
origens is Hcbrecus m aar eenvoudig— 
binnc ’n jaa r  kan jy reeds som m er uit die 
Hcbreeuse Bybel lees, sé hy. Dis net woor- 
dekennis wat aangehelp moct word!

Ongelukkig kan ck met hierdie opti- 
mismc nie saamstem  nie. Ook hou ek 
nie van die meganicse woordeleerdery 
op groot skaal soos dit hier aanbeveel word 
nie.

N atuurlik  is woordekennis nodig en 
hierdie ..Vocabularies” kan nuttig wees 
om die woordekennis uit te brei. M aar 
die w oordeskat moet meer organies tege- 
lyk met die studie en die lees van die taal 
opgeneem word. D aarom  sou ek die 
woorde liewer groepeer volgens hulle 
onderlinge verwantskap en afkom s of 
volgens ooreenkom s in verbuiging en in 
vervoeging. So is ook die „V okabularium ” 
van Strack-Jepsen ingcrig. Die studente 
het egter meer nut van ’n goeie gram m atika.

J. H. KRO EZE.

Bylaag tot Koers, Junie 1956.

D IE  V O LK EK U N D E „IN  U  LIG.”

(Inougurele Rede gehou by die aanvaarding van die professoraat in Volke- 
kunde en Naturelleadministrasie aan die P.U. vir C.H.O., op 17 Februarie 

1956, deur prof. dr. J. H. Coetzee).

I. INLEIDING

1. Beperkings van die Onderwerp.
Tot tema waaroor ek enkele gedagtes wil uitspreek, het ek gekies: 

,,die Studie en beoefening van die Volkekunde in U lig” .
Ek het my doelbewus die beperkinge opgelê wat in die opskrif vervat 

is. Want dit is in die eerste plek nie my doel om aan u ’n etnografiese mono- 
grafie, d.w.s. die gesistematiseerde resultate van ’n oorspronklike empiriese 
studie van die materiële en geestelike kultuur van een of ander sogenaamde 
primitiewe volk of stam, voor te lê nie. Dit is ook nie die plan om aan die 
hand van bevindinge en beskouinge van ander vakwetenskaplikes een of 
ander opvatting oor die etnografie en/of etnologie in besonderhede te be- 
oordeel nie.

My doel is eerder om die aandag te probeer vestig op ’n bepaalde uit- 
gangspunt van die navorser en dosent by die studie en beoefening van die 
Volkekunde as wetenskap en na my beperkte vermoë te trag om die belang- 
rikste implikasies van sodanige standpuntkeuse vir die genoemde vakweten- 
skap na te gaan. Die toespitsing sal dus wees ten opsigte van enkele breë 
lyne eerder as op besonderhede.




